
  
  

 100% टीकाकरण प्राप्त करने वाला उत्तराखंड का पहला ज़िला

चर्चा में क्यों?
18 अगस्त, 2021 को ज़िला बागेश्वर शत-प्रतिशत टीकाकरण का लक्ष्य हासिल करने वाला देश का दूसरा और उत्तराखंड का पहला ज़िला बन
गया। केरल का वायनाड ज़िला 100 प्रतिशत टीकाकरण हासिल करने वाला देश का पहला ज़िला है।

प्रमुख बिंदु
मुख्यमंत्री पुष्कर सिंह धामी ने राज्य सचिवालय में पत्रकारों से बातचीत करते हुए खुद बागेश्वर ज़िले की उपलब्धि घोषित की।
उन्होंने बताया कि पौड़ी के खिर्सू प्रखंड ने भी वयस्क आबादी का शत-प्रतिशत टीकाकरण लक्ष्य हासिल कर लिया है। बागेश्वर ज़िले में 1,76,776
लाभार्थियों को टीके की पहली खुराक मिली है, जबकि पौड़ी के खिर्सू प्रखंड में 37,789 लाभार्थियों को पहली खुराक मिली है।
धामी ने बताया कि राज्य में टीकाकरण अभियान को गति देने के लिये राज्य, ज़िला और प्रखंड स्तर पर आवश्यक कदम उठाए जा रहे हैं। 
गौरतलब है कि राज्य में अब तक 45 वर्ष से अधिक आयु के 83 प्रतिशत लोगों को पहली खुराक मिली है, जबकि 48 प्रतिशत ने दोनों खुराक प्राप्त
की हैं। वहीं 18 से 44 वर्ष की आयु के 61 प्रतिशत लोगों ने पहली खुराक प्राप्त की है, जबकि 4 प्रतिशत ने दोनों खुराक प्राप्त की हैं। 
राज्य में कुल 56,61,943 लोगों को पहली खुराक मिली है, जो कुल वयस्क आबादी का 73 प्रतिशत है।

